
‘‘Янги Ўзбекистон: Инновация, фан ва таълим’’ [Тошкент; 2023]

‘‘Янги Ўзбекистон: Инновация, фан ва таълим’’ мавзусидаги республика  
55-кўп тармоқли илмий масофавий онлайн конференция материаллари тўплами,  
31 август 2023 йил. - Тошкент: «Tadqiqot», 2023. - 9 б.

Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

Турсунназарова Эльвира Тахировна  Низомий номидаги Тошкент давлат педагогика 
университети Хорижий тиллар факультети ўқув ишлари бўйича декан ўринбосари

Жалилов Фазлиддин Содиқович, DSc, Тошкент фармацевтика институти, Фар-
мацевтик ишлаб чиқаришни ташкил қилиш ва сифат менежменти кафедраси про-
фессори

Жалилов Фазлиддин Содиқович, DSc, Тошкент фармацевтика институти, Фар-
мацевтик ишлаб чиқаришни ташкил қилиш ва сифат менежменти кафедраси про-
фессори

1. Kadirov Ramz Turabovich
“SAHNA NUTQI” FANI METODOLOGIYASI SHAKLLANISHIDA SOTIMXON 
INOMXО‘JAYEVNING KASBIY IZLANISHLARI ................................................................... 7

МАДАНИЯТ ВА САНЪАТ СОҲАЛАРИНИ РИВОЖЛАНТИРИШ

“SAHNA NUTQI” FANI METODOLOGIYASI SHAKLLANISHIDA SOTIMXON 
INOMXО‘JAYEVNING KASBIY IZLANISHLARI

Kadirov Ramz Turabovich
О‘zbekiston davlat san’at va 

madaniyat instituti mustaqil izlanuvchisi

Annotatsiya: Mazkur maqola tadqiqotchi Sotimxon Inomxо‘jayevning “Sahna nutqi” fani 
metodologiyasi shakllanishidagi ilmiy izlanishlari va tadqiqot natijalari, amaliy yondashuvlari 
asosida fanni о‘qitishda muhim sanalgan va amaliy isbotini topgan mashqlar, ularni qay tarzda 
bajarish yuzasidan uslubiy kо‘rsatmalar berilgan.

Kalit sо‘zlar: san’at, tadqiqot, sahna nutqi, jonli sо‘z, ta’sirchan sо‘z, ijro mahorati, 
artikulyatsiya, diksiya, orfoepiya, nafas, ovoz, ifodali о‘qish, badiiy о‘qish, badiiy sо‘z.

Respublikamiz san’ati va madaniyati rivoji yо‘lida kо‘plab fidoyi ustozlar, zahmatkash 
tadqiqotchilarning mehnati tahsinga loyiq. Ana shunday tadqiqotchilardan biri Sotimxon 
Inomxо‘jayev talaba-aktyorlarda sahna nutqiga oid bilim va kо‘nikmalarni takomillashtirishda 
jonli sо‘z, ta’sirchan sо‘z, ijro mahorati kabi bо‘limlar muhim ahamiyat kasb etishini teran 
anglagan holda qator darslik va о‘quv qо‘llanmalar yaratdi.

1970-yili Alisher Navoiy ijodiy faoliyatiga bag‘ishlangan tadqiqot ishida Alisher Navoiy 
asarlarida badiiy sо‘z va ijrochilik san’ati masalalari tadqiq etilgan. Tadqiqotchi keyingi yillarda 
“О‘tmish sharq notiqligi” [1], “Badiiy о‘qish asoslari” [2], “Notiqlik san’ati asoslari” [3], “Ifodali 
о‘qish asoslari” (A.Zunnunov bilan hammualliflikda) [4],  “Badiiy sо‘z san’ati” (L.Xо‘jayeva 
bilan hammualliflikda) [5] kabi sahna nutqi uchun qimmatli bо‘lgan о‘quv adabiyotlari yaratdi.

Tadqiqotchi S.Inomxо‘jayev о‘zining “Badiiy о‘qish asoslari” о‘quv qо‘llanmasida teatr 
san’atining tarkibiy qismi bо‘lgan sahna nutqi ham bir necha muhim tarmoqlarni о‘z ichiga 
oladi deb, sahna nutqi fanining tarkibiy qismlarini quyidagicha keltiradi:

“Sahna nutqi” fani: sahna nutqi texnikasi; badiiy о‘qish kabi ikki qismga bо‘linib shakllandi 
va rivojlandi. Sahna nutqi texnikasi bir-biriga о‘xshamagan lekin о‘zaro uzviy aloqador, bir-birini 
tо‘ldiruvchi qator tarkibiy komponentlardan tashkil topadi deb, olim sahna nutqi texnikasining 
tartibini: artikulyatsiya; diksiya; orfoepiya; nafas; ovoz kabi qismlarga ajratadi [2, 16].

Yuqorida keltirilgan tartib asosida shu kungacha talaba-aktyor tarbiyalashda sahna nutqi 
texnikasining nazariy asosi sifatida foydalanib kelinmoqda. Texnik mashqlar ularning nomlari, 
atamalari va bajaruvchi ishlariga mos kelishi adabiy matnlarda о‘z о‘rnini topishi va talaba-
aktyor bu bilimni ijro jarayonida qо‘llay olish kо‘nikmasiga mustahkam, puxtaroq erishmog‘ini 
ta’minlovchi amaliy jarayondir. Bu jarayon olim ta’kidlaganidek ustoz-shogird an’anasi, 
yakkama-yakka ishlash jarayonidagina samarali bо‘lishi bugun ham о‘z isbotini kо‘rsatmoqda.

Sahna nutqini о‘rganishdagi ikkinchi qism “Badiiy о‘qish” bо‘lib, murakkab bosqichlarni 
о‘z ichiga olgan. Bular shartli ravishda: ifodali о‘qish; badiiy о‘qish; badiiy sо‘z kabi qismlarga 
ajratiladi. Bular aslida bir-biridan ajratilishi juda murakkab, g‘alati jarayon. Biroq о‘rganish 
jarayonida va nazariy jihatdan ularga ayni bir hodisa tarzida qarab bо‘lmaydi [2, 16].

Badiiy о‘qish qismini bevosita “Sо‘z ustida ishlash” deb ham atash mumkin. Sо‘z ustida 
ishlash – butun texnik mashqlar amalga oshirilgandan sо‘ng talaba-aktyor bilan sо‘z, badiiy 
sо‘z va undagi fikrlash orqali ijro jarayonlari: tasviriy adabiy parchalar, kichik voqeali adabiy 
parchalar, bir voqeali adabiy parchalar, kо‘p voqeali adabiy parchalar va tо‘liq badiiy asar ustida 
ishlash jarayonlari orqali amalga oshirilib, mazkur jarayonlar talaba-aktyor tomonidan tо‘liq 
egallashi lozim. Buning uchun mashg‘ulotlar avval ifodali о‘qish, sо‘ng badiiy о‘qish va nihoyat 
badiiy sо‘z bosqichlaridagi tahlil va talqin asosidagi ketma-ketlikda olib boriladi.

О‘zbek tilida nutq tovushlari, unli tovushlar, unli tovushlar artikulyatsiyasi, YOlashgan 
tovushlar talaffuzi, unli va undosh tovushlar talaffuzining takomillashtirilishi uchun mashqlar 
ham mazkur kitobdan о‘rin olgan. Qolaversa, har bir tovushning sо‘zdagi о‘rni va jonli sо‘zdagi 
о‘zlashtirilgan xalq shevalaridan adabiy til meyorlarining farqlari kо‘rsatilib, taqqoslab isbotlab 
berilgan.

Tadqiqotchi Sotimxon Inomxо‘jayev tomonidan asoslangan bugungi kun talaba-aktyorining 
sahnaviy nutqi ustida ishlash jarayonlariga dasturul amal bо‘layotgan mashqlar, nazariya va 
yondoshuvlar “Sahna nutqi” fani metodologiyasi shakllanishi katta ahamiyatga ega. Butun 
umrini fan istiqboli va rivojiga safarbar etgan S.Inomxо‘jayev qoldirgan ilmiy meros har bir 
talaba-aktyor uchun nutqiy ijro mahoratini takomillashtirishda bosh mezondir.

Foydalanilgan adabiyotlar:
1. Inomxо‘jayev S. О‘tmish sharq notiqligi. – Toshkent: О‘qituvchi, 1972. – 40 b.
2. Inomxо‘jayev S. Badiiy о‘qish asoslari. – Toshkent: О‘qituvchi, 1973. – 180 b. 
3. Inomxо‘jayev S. Notiqlik san’ati asoslari. – Toshkent: О‘qituvchi, 1982. – 160 b. 
4. Inomxо‘jayev S., A.Zunnunov. Ifodali о‘qish asoslari. – Toshkent: О‘qituvchi, 1978. – 

105 b. 
5. Inomxо‘jayev S., Xо‘jayeva L. Badiiy sо‘z san’ati. – Toshkent : G‘afur G‘ulom nomidagi 

adabiyot va san’at nashriyoti, 1978. – 111 b. 

